備急千金要方

養胎第三{丹參膏}
原文

妊娠十月，五臟俱備，六腑齊通，納天地氣於丹田，故使關節人神皆備，俟時而生。妊娠一月始胚，二月始膏，三月始胞，四月形體成，五月能動，六月筋骨立，七月毛髮生，八月臟腑具，九月穀氣入胃，十月諸神備，日滿即產矣。宜服滑胎藥，入月即服。

養胎臨月服，令滑易產，丹參膏方。

丹參（半斤） 芎藭 當歸（各三兩） 蜀椒（五合，有熱者以大麻仁五合代）

咀，以清酒[image: image2.png]


濕停一宿以成，煎豬膏四升，微火煎，膏色赤如血，膏成，新布絞去滓，每日取如棗許，內酒中服之，不可逆服。至臨月乃可服，舊用常驗。

